
NEWS AND ARTICLES

PROGRAM DERMA DARAH UITM MUKAH 2026

Penulis: Sharifah Raina Manaf, Nurul Ain Sulaiman, Nurul Ain Atiqah James Minggu dan Nur
Insyirah Fatini Irwan Hafizul Abdullah

Program Derma Darah 2026 telah dianjurkan oleh Unit Kesihatan, Bahagian Hal Ehwal Pelajar
UiTM Cawangan Sarawak Kampus Mukah bersama Jawatankuasa Perwakilan Kolej Seri
Tanjung dengan kerjasama Tabung Darah Hospital Mukah. Program ini diadakan bertujuan
membantu meningkatkan bekalan darah di Hospital Mukah di samping memupuk kesedaran
dan semangat kesukarelawanan dalam kalangan warga UiTM serta masyarakat setempat.
Program telah dilaksanakan pada 18 April 2026 bertempat di Dewan Seri Balau, UiTM Sarawak
Kampus Mukah dan mendapat sambutan yang amat menggalakkan daripada pelajar, staf
UiTM serta komuniti sekitar. Aktiviti dimulakan dengan sesi pendaftaran peserta dan
pemeriksaan kesihatan oleh petugas Tabung Darah Hospital Mukah sebelum proses
pendermaan darah dijalankan mengikut prosedur yang ditetapkan.

SETEMPAT.

Pemeriksaan Kesihatan oleh petugas Unit Tabung Darah, Hospital Mukah

Melalui program ini, peserta turut diberikan penerangan mengenai kepentingan pendermaan
darah dan manfaatnya kepada pesakit yang memerlukan transfusi darah. Program berjalan
dengan lancar, hasil kerjasama baik antara pihak penganjur, sukarelawan pelajar dan
petugas perubatan. Jumlah penderma darah yang berjaya adalah sebanyak 33 dan
sebanyak 20 tidak berjaya. Secara keseluruhannya, program ini berjaya mencapai objektif
yang ditetapkan, iaitu membantu menambah bekalan darah hospital, meningkatkan
kesedaran masyarakat serta memupuk nilai kemanusiaan dan tanggungjawab sosial dalam
kalangan peserta. Majlis Perasmian Penutupan dilakukan oleh Dr. Sharifah Raina binti Manaf,
Ketua Pusat Pengajian Sains, Perladangan dan Agroteknologi mewakili Penolong Rektor, Dr.
Abdul Jabbar Abdullah. Diharapkan program seperti ini dapat diteruskan pada masa hadapan
dengan penglibatan yang lebih meluas demi manfaat masyarakat sejagat.

